
DEFANSÈ ETIDYAN YO AP REJWENN KANPAY ENOUGH IS ENOUGH GOUVÈNÈ 

CUOMO A POU KONBAT AGRESYON SEKSYÈL SOU KANPIS KOLÈJ YO 
 

Etidyan yo nan Barnard College, Columbia, Fordham, New York ak Inivèsite 
Syracuse ap vwayaje nan Albany pou rankontre avèk Gouvènè Adjwen Hochul 

ansanm avèk lejislatè kap prezante enterè etidyan yo 
 
 
Gouvènè Andrew M. Cuomo jodia te anonse ke defansè etidyan yo nan plizyè inivèsite 
prive, enkli Kolèj Barnard, Inivèsite Columbia, Inivèsite Fordham, Inivèsite New York, ak 
Inivèsite Syracuse, te rantre nan kanpay Enough is Enough Gouvènè a pou konbat 
agresyon seksyèl sou kanpis kolèj yo. Gwoup la reprezante pi gwo pati etidyan, sa ki te 
kapab afekte dirèkteman pa règleman Gouvènè a e li ta renmen wè l pase ane sa a. 
Etidyan viktim ak aktivis yo te travay san pran souf pou pote pwoblèm sa sou tab la epi 
bay lekòl yo presyon pou yo fè plis bagay pou kenbe etidyan yo ansekirite; kounye a, 
etidyan sa yo pral pote eksperyans vivan yo nan kapitol Eta, montre ijans kanpay sa a 
epi kontinye ede nan bay pwopozisyon Gouvènè a fòm pou asire li pral fè tout etidyan 
yo nan New York vin pi ansekirite.  
 
Yon gwoup defansè etidyan pral vwayaje nan Albany semèn sa a pou rankontre avèk 
Gouvènè Adjwen Kathy Hochul ak yon kantite lejislatè pou pouse kanpay Enough is 
Enough epi defann chanjman enpòtan yo sou kijan yo adrese pwoblèm agresyon 
seksyèl nan kanpis kolèj yo aktyèlman. Etidyan yo ap travay an kolaborasyon avèk 
Biwo Gouvènè a pou asire ke pwopozisyon an adrese pwoblèm etidyan yo ap fè fas sou 
teren an, enkli bezwen pou kontwòl ki pi strik, pwogram prevansyon efikas, ak pwosedi 
ekitab ak transparan pou reponn a ensidan agresyon seksyèl. Pwovizyon sa yo pral fè 
New York vini yon lidè nasyonal nan batay kont vyolans seksyèl sou kanpis yo. 
 
“Etidyan nou yo dwe santi ke kanpis kolèj yo se anviwonnman ansèyman ki pwoteje, e 
kiyès ki pi byen plase pou ede dirije konba sa pase etidyan yo yo menm,” Gouvènè 
Cuomo te deklare. “Defansè etidyan sa yo ap ajoute vwa yo nan yon laj kowalisyon ki di 
Enough is Enough e lap mande pou règleman sa a pase ane sa a kidonk New York ka 
dirije peyi a nan batay kont vyolans seksyèl sou kanpis kolèj yo. Mwen aplodi yo pou 
angajman yo epi dèske yo patisipe aktivman nan pwosesis enpòtan sa a pou rann kolèj 
nou yo pi ansekirite ane sa a.” 

“Mwen te demenaje vini nan Vil New York pou m te antre nan Columbia, lekòl rèv mwen 
--mwen te sibi agresyon seksyèl depi nan premye ane mwen la. Tout eksperyans kolèj 
mwen te defini pa eksperyans sa a,” te deklare Zoe Ridolfi-Starr, yon etidyan nan dènye 
ane nan Inivèsite Columbia ak ko-direktè òganizasyon nasyonal etidyan Pote Chaj sa 
[Carry That Weight]. “Lè nou pran aksyon ki fonse, desiziv pou konbat vyolans seksyèl, 
Gouvènè Cuomo ak lejislatè yo nan eta nou an ka ede asire pou okenn lòt etidyan nan 
New York pa janm konnen lapenn sa a. Mwen rekonesan dèske Gouvènè a ap travay 
avèk nou pou amelyore fason kolèj yo ap jere vyolans seksyèl baze sou eksperyans 
nou antanke etidyan, e mwen fyè pou m sipòte kanpay sa a.” 
 
Sipò defansè etidyan yo vini apre 16 manm yo nan Delegasyon Kongrè , New York plis 
pase 100 ofisyèl eli  ki soti toupatou nan Eta, plis pase 40 majistra vil yo, 17 sou 18 
egzekitif konte  ak Whoopi Goldberg, paske pa twò lontan de sa yo te rejwenn kanpay 
Enough is Enough la. Kanpay la gen ladan tou yon videyo ki prezante etidyan, defansè 
ak otorite ki eli yo kap sipòte politik Gouvènè a pou adrese agresyon seksyèl sou kanpis 
kolèj yo. Ou ka wè videyo a la. 
 
Gouvènè Cuomo te lanse kanpay “Enough is Enough” mwa pase pou bati sipò pou 
pwopozisyon l pou enplemante mezi ak prevansyon inifòm pou kolèj ak inivèsite yo pou 
konbat agresyon seksyèl sou kanpis kolèj ak inivèsite yo toupatou nan eta. Inivèsite Eta 
New York te deja adopte règleman sa a. Pwopozisyon Gouvènè a pral etann règleman 
ak pwoteksyon SUNY a tout kolèj piblik ak prive yo nan tout Eta pou asire ke 1.2 milyon 
etidyan kolèj Eta jwenn pwoteksyon avèk pwosedi ak direktiv inifòm ak global.  
 
Pou pwomote kanpay la ak enpòtans pou pase pwopozisyon Gouvènè a, Gouvènè 
Adjwen Kathy Hochul te anbake nan yon toune nan tout eta pou pote “Enough is 
Enough” nan kanpis kolèj yo toupatou nan eta. Gouvènè Adjwen an ap rankontre avèk 
manm yo nan pati etidyan, pwofesè ak administrasyon an ansanm avèk founisè sèvis 
yo ak defansè viktim vyòl ak agresyon seksyèl yo. 
 
Wap jwenn plis enfòmasyon sou Enough is Enough disponib nan 
www.ny.gov/EnoughisEnough. 
 
Sejal Singh, yon defansè etidyan ki nan dènye ane nan Inivèsite Columbia, te deklare, 
“Chak ane, plizyè milye etidyan sibi agresyon seksyèl nan New York. Kolèj ak Inivèsite 
nou yo te souvan manke a obligasyon yo pou kenbe nou ansekirite, kidonk nou bezwen 
pou eta garanti kontwòl strik, ansanm avèk règleman ki ekitab ak transparan. Nouyòkè 
yo bezwen règleman sa a, e nou bezwen l ane sa a.” 
 
Kulsoom Ijaz, yon defansè etidyan ki nan twazyèm ane lekòl avoka nan Inivèsite 
Syracuse, te deklare, “Enstitisyon edikasyonèl yo ofri etidyan yo sèvis; sèvis sa yo ale pi 
lwen pase kou ak aktivite apre lekòl - yo etann a sekirite. Nou bezwen lwa ki kapab 
kenbe kolèj ak inivèsite nou yo responsab pou etidyan yo epi asire ke okenn moun pa 
santi yo pa pwoteje nan anviwonman ansèyman yo. Pwojè lwa sa a ka sèvi kòm yon 
modèl pou lòt eta yo epi adrese yon pwoblèm ki nan tout peyi a.” 

